
EUSKAL-HERRI OSOA BATZEN DUEN 
EUSKARAZKO HAUR ETA GAZTE LITERATURA AZOKA





Gaurdanik, halako azokarik ez zen behinere antolatua izan: euskal herri osotik
(mugaren bi aldeetatik) gizarte zibila, irakaskuntza arloa eta profesionalak batzen eta
lotzen dituen euskarazko haur eta gazte literatura azoka.

IKUSI MIKUSI halako lehen azoka da ! 
Bistan da ezinbesteko euskal kultur hitzordu batzu badira : hala nola Durangoko azoka
adibidez, baina bertan, euskaraz eta gazteleraz dagoen heldu eta gazte literatura  
badago, baita ere musika.
Bestalde, “haur eta gazte literarura” azokak badira han ta hemen, “Petit Bouquinville”
bezala adibidez Baionan, baina beraien eskaintza gehienak frantsesez dira, euskara
apur batekin. 

IKUSI MIKUSI, lehen EUSKARAZKO haur eta gazte literatura azoka da, eta
behingoz, garatzen den euskal kultur arlo berezi hau plazara jalgitzen da.
Euskal gizartean dagoen eskas bat betetzera dator IKUSI MIKUSI, eta euskal kultura
aberastera eta osatzera dator. 
Hortaz Ikusi Mikusi ekitaldi berritzailea da, eta haur eta gazte literatura azoka
ezinbesteko hitzordu kulturala bilakatzea du helburu.

Duela 41 urte Sarako Herriko Etxeak Idazleen Biltzarra antolatzen baitu, herri horretan
sortu behar zen IKUSI MIKUSI.

Beraz gaur egun, SARA herria euskal literatura seaska bilakatzen ari da: urtean
zehar 2 ekitaldi nagusi antolatuz: IKUSI MIKUSI haur eta gazte literatura azoka
urrian, eta Idazleen Biltzarra, apirilan.

IKUSI MIKUSI AURKEZPEZNA



AZOKA BAT BAINO GEHIAGO

IKUSI MIKUSI azoka bat baino gehiago da: literatura oinarri, aukera eta
proposamen asko eskainiak dira :

hala nola, ikuskizunak (literatura obretan oinarrituak), 
tailerrak, 
animazioak, 
idazle-ilustratzaileekin topaketak, 
hitzaldiak eta topaketa profesionalak

guztiak adinka antolatuak.

IKUSI MIKUSI bi egunez antolatzen da: eskolen eta profesionalen eguna, eta
familien eguna.
Eskolak ez dira “kontsumitzaile” gisa heldu azokara, baina bai zinezko partehartzaile
gisa : aurretik idatz edo arte lan bat egitea eskatua zaie, idazleekin topaketak aurretik
prestatu eta landu behar dituzte, baita ere beraien hitz-hartzeak eta elkarrizketak.

Ekitaldi hau guztiz aurre-ikusia, gogoetatua eta diseinatuta da haurrentzat, bai
altzarien aldetik, espazioen antolaketa aldetik, baita ere jarduerak eta programatutako
tailer eta animazioen aldetik.

Forma ibiltariak Sara herri osoa zeharkatzen du, eta alderdi guztietan betetzen du
jaialdiaren kontzeptua, familientzat pentsatua baita, atseden-puntuak eskainiz, ñiñien
gune egokitu eta berezia antolatuz, eta kanpoko jolasak proposatuz...



Helburuak hauexek dira:

Euskal haur eta gazte literatura, gaur egungo euskal kulturaren ardatz nagusietako
bat plazara jalgitzea eta sustatzea, publiko orokorrari hobeto ezagutzera emanez.

Ume ttikiak, haurrak eta gazteak, baita erakasleak, irakurtzeko, kondairak
entzuteko, hitzekin jolasteko eta euskaraz idazteko aukera ematea, euskarazko
albuma eta liburuen munduan murgilduz.

Familian, gurasoak beren seme-alabekin, euskal liburuen inguruan une goxo bat
igarotzea, emozioak elkarrekin bizi ditzaten, albumek eskaintzen duten irakurketa
eta idazketa jolasei esker.

Euskal herri lurralde osotik, euskal haur eta gazte literaturarekin lotura duten
egitura profesionalak argitan jartzea.

Euskal haur literaturan idazle-ilustratzaile gazteek egindako sorkuntza eta
proposamen berriak nabarmentzea.

Euskal lurralde guztiaren egitura artistikoak nabarmentzea, zuzenezko ikuskizunak
programatuz.

Profesional guztien artean ezinbesteko den ekitaldi-topaketa sortzea, urtetik urtera
ekitaldia garatuz.

Euskarazko haur literaturaren garapena eta hazkundea sustatzea, literaturaren
bidea hartuz.

PROIEKTUAREN HELBURUAK



Sarako Herriko Etxea partaide nagusietako bat da, beste hiru euskal kiderekin:
MARI GORRI elkartea, GALTZAGORRI ELKARTEA, eta PAMIELA, hiruak haur eta
gazte literaturan espezializatuak.

Kide horiek MARI GORRI elkartearekin juntatuz proiektua sortu dute, ahaleginak eta
ezagutzak kontzentratuz, euskarazko haur literatura ekitaldi hau, lurralde osoan
gertaera kulturala nagusietako bat bilaka dadin, epe luzeran.

MARI GORRI Saran kokatua den elkartea da, eta haren ko-lehendakariak, Yolanda
ARRIETA eta Pello AÑORGA idazle famatuak dira. Bere zuzendari artistikoa, Amaia
Hennebutte, euskarazko album idazle-ilustratzailea da ere, gaur egun 17 album
ilustratu argitaratuekin.

MARI GORRIren helburu nagusia (MARI GORRi, Marijane Minaberry-k idatzitako lehen
ipuinaren izenburua da) haur eta gazte literatura garatzea da, IKUSI MIKUSI antolatuz.

GALTZAGORRI Donostian kokatua den 33 urte dituen elkartea da, euskal haur eta
gazte literaturaren erreferentzia bilakatu dena Euskadin. Haur literatura sustatzen,
zabaltzen eta garatzen du, gizarte zibilaren arlo guztiak sentsibilizatuz : egileak,
idazleak, ilustratzaileak, profesionalak, familiak, eskola munduan haurrak eta
irakasleak.

PAMIELA argitaletxea, Nafarroan kokatzen da, eta euskarazko lehen albumen
edizioan aitzindaria izan da. Gaur egun, munduko klasiko ezinbesteko lanak
euskaratu ditu. Literatura hau bultzatzen jarraitzen du, urtero, Etxepare saria
irabazi duen liburua argitaratuz.

Bestalde, Sarako Idazleen Bilzarrarekin harremanetan gaude. Duela 41 urte beren
ekitaldia antolatzen dutela Saran, eta haiekin lan egiten dugu.

HIRU JATORRIZKO PARTAIDEAK, 
SARAKO UDALETXEAREKIN


